
				এই পাতাটির মুদ্রণ সংশোধন করা প্রয়োজন। 
রবীন্দ্র-রচনাবলী
পদ্মা
হে পদ্মা আমার,
তোমায় আমায় দেখা শত শত বার । এক দিন জনহীন তোমার পুলিনে, গোধূলির শুভলগ্নে হেমস্তের দিনে, সাক্ষী করি পশ্চিমের সূর্য অস্তমান তোমারে সঁপিয়াছিঃ আমার পরান । অবসানসন্ধ্যালোকে আছিলে সেদিন নতমুখী বধুসম শাস্ত বাক্যহীন ; সন্ধ্যাতারা একাকিনী সস্নেহ কৌতুকে চেয়ে ছিল তোমাপানে হাসিভরা মুখে । সেদিনের পর হতে, হে পদ্মা আমার,
তোমায় আমায় দেখা শত শত বার ।
নানা কর্মে মোর কাছে আসে নানা জন, নাহি জানে আমাদের পরান-বন্ধন, নাহি জানে কেন আসি সন্ধ্যা-অভিসারে বালুকা-শয়ন-পাত নির্জন এ পারে । যখন মুখর তব চক্রবাকদল স্বপ্ত থাকে জলাশয়ে ছাড়ি কোলাহল ; যখন নিস্তব্ধ গ্রামে তব পূর্বতীরে রুদ্ধ হয়ে যায় দ্বার কুটিরে কুটিরে, তুমি কোন গান কর আমি কোন গান দুই তীরে কেহ তার পায় নি সন্ধান । নিভৃতে শরতে গ্রীষ্মে শীতে বরষায় শত বার দেখাশুনা তোমায় আমায় ।
কতদিন ভাবিয়াছি বসি তব তীরে পরজন্মে এ ধরায় যদি আসি ফিরে,

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৭:০৭টার সময়, ১০ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

